
Kangiqhidjutit, Qaujihainirnut Apiqhuutit unalu Hulidjutikhat:
Hamna Ukiuqtaqtuq uunnakpallialiqtuq malruiqtarnigut hilarjuami aktilaangit, taimaa nuna iluani qiqumaningit auktuqpallialiqhuni, hikut aallannguqpallialivlutik, hila ajurnaqpialiqhunilu atauttikkut halumailiqpalliavlunilu agjaqtuqtunut, aallanngurniq pihimmaarnirlu. Hapkuat aallannguqtirningit, ilagivlugillu tamarmik atukhaarnirnut ihumagijaujut uvvalu qanilruani ikajuutit imaatut uqhurjuat munarijarningit, umiaqtuqtunut hulidjuhiit, unalu kuvvirarvingillu tutquumavingit, taimaa hivuuranaqpalliavluni halumailruanit Iqaluktuuttiami. 
Hapkuat halumailruangit ihumaaluutaulluaqtut: 
· Mikitqijaujut palaastiit: mikijunnuit palaastiit ilakuit hivitunia nungulaikhimakhaaqtut ingutaalaaqhutik niqinut nirijuktainut. 
· PFAS: Aallanguqtaaqtut piliuqhimajut hivuuranaqtut atuqtauvaktuq qaptirijiit puplaktuqtut uvvalu aalltqiit hunanut.
· Uqhurjuanut-ilagijaujut ilaurutaujut: ilakuit katilviujut uqhurjuanut atuqtunut unalu imarmiuttat hulidjuhiit. 
· PBDEt: ikulaitkutikhat angiglilaaqtut inungnut huradjanullu hulaqutiqaqtut inungnut. 
Amihut haffumani ilakuit ingilrakhaalaaqtut ungahiktunut, nungutpalliattaaqturlu kajumiittunnuamik alappaarnaqtumi, katitirlutiglu pitquhikkut niqitigut niridjutainun. Havakhugit kinguani havaktauhimajut hapkunannga Ukiuqtaqtumi Halumailrut Pinahuagutit taapkua ilitturijut PBDEt hanianit aviktuqhimajumi, una havaakhaq (havaqatigivlugillut ukunanngat Ukiuqtaqtumi Qaujiharniq Tunngavia) naunaiqhiilaaqtut hup halumailruat ittut haniani Iqaluktuuttiaq, qanuq hilaqutit unalu hilaup hilaqutigijait, qanuq katitiqhimajut uumajunit ihumagijaujut niqinut pitquhinullu.  Tikinnahuarutijut ihivriurlugit qanurinningit, aulaniit, hulaqutainun niqailiunirmun, piliurlutiglu ihuaqtunik ihuaqhaidjutikhanik havaqatigilugit nunamingni havaqatigiit. Ihumaliurutinga "Atauhiq Aaninaqtailiniq" piyuq ihivriuriami atajut avatinganit, huradjat, inungnullu aanniaqtailininga. 
Anginiqarnia uumani qaujiharutimi 
Iqaluktuuttiap hinaa avataita ihumaaluutaulluarijaat hila uunnakpallialirmat angiglivallaarmat tamarmik ingutaaqtunut unalu angijaaqtumik halumailrungit. 
 Mahaktiliraangat nunap puvitquumaninga imaalu aallangurningit imaqarviit hiamittiqtittivaktut utuqqanik hivuagut tutquqtauhimajunik halumailrunik, kuvirarviit imaalu haniani hinaani katitirivaktut imaalu qakugu hiamitiqtitivaktut halumailrunik. Halumailrut taapkua aulanngittut avatiptingni hivitujumik uvvalu itirlutik niqinun niridjutainun atuqtaujut Nunaqaqqaaqtut nunallaat. Piqanginmat naunaijaqhimajunik kangiqhimadjutinik inmi ukiup ilaani idjuhiit, qanuq katitiqhimajut uumajuni, uvvalu inmi hulaqutainun nunamingni nirijainun pidjutaujuq angijumik ajuqhautinik ilitturihimanikkut qajangnautinik uvvalu piraarnirmik kiudjutinik. Una havauhikhaq pipkaidjutijuq European Union-mit ittuq uumani nunarjuaptingni aadjikutariiktumik tunngavinga, ikajuqtaupluni Kaanataup Nutaangujuq Kiglingit Qaujiharnirnut Manngit (NFRF), pipkaidjutijuq naunaijaqtamingnik Iqaluktuuttiamit naunaijariami tahapkununga aallanit Ukiuqtaqtumi aviktuqhimajunit. Pijaangat anginirmik tautuktuujaarutikharnik ihuarjuumiqtittinniaqtun akhuurnaqtunik ikaarnikharniglu, pijaangat ihuaqhaidjutikharnik aturiaqaqtunik hanaqidjutikharnik nalaumajut nunallaani pidjutikharnik taimaa aittuihimaaqtillunik nunarjuaptingnik pidjutikharnik aulattittijaangat ajurnairutikharnik atugakharnik ukiuqtaqtuniittunik nunallaangit aulajut nuutaanik halumairungnik ajurnautiqaqtunik talvuuna qilaminnuaq aallannguqtiliqtunik hila.
Humi, Qanga, unalu Qanuq Hivitunikhaat Manirarmi Qaujihaivikhaat Pinahuaqqa:
Maniqqami havaaq hivunigijakhaat Iqaluktuuttiaq, kuvvirvianit, unalu haniani hinaani, humiliqaak humi tikipkainiq uvvalu katitirningit halumailrut hulaqutauniaqtut nunallaat ikajuutainun. Ihuaqhaivaktugut pingahunik hitamanigluuniin naunaijainikkut aulaarutinik ukiuq tamaat pijaangani ukiutigut aallatqiigutait. Nunallaani katimadjutikharnik ikajuutiginiaqtun naunaijaijaangat pijumalluaqtainik auladjutikhangillu. Ikajuutikharnik umiarnik tunijauhimajut talvannga Ukiuktaqtuniittunik Qaujihailiqijunik Tunngaviani pigiaqtittiniaqtun uvaptingnun tikiutijaangat tamarnun hinaani ungahiktunullu najugainun.
Qanuriliurutingit:
Ikajuqtiqarluta nunagijaujumi ikajuqtigiinit nunagijaujumilu, katitiriniaqtugut imarmik, nunamik, nunap qiqumaninganik, uumajuniglu naunaijagakhanik. Ihivriungniaqtavut qupilruit uvvalu mikijut imarmiujut nunaujat, uvvalu iqalukhiurniaqtugut nunamingni angujauhimajunin maliglugit DFO nalunaqtuliqinikkut uuktuutikkut laisikkut havauhiit. Ilittuqhaivingmi, hanaffaarniaqtugut qanurininginnik aadjikutaanik Ukiuqtaqtumi qunngiariangani qanuq halumailruit aallanngurninginnik qakugunnguraangat, aulaarninginik niqigijamingni, atauttimuuqpallianinginiglu. Ilaliutiniaqtavut qun'ngiaqtaujut maniqqami naunaijarvingmit naunaijariami pilaqutingit akhuurutaujumut nirijait huradjat naunaijariamilu aannirnaittumik, pitquhimut ihuaqtuq kiudjutimut qanuriliurutikhat.
Qanuq, qanga, kimullu qanurinningit uqautauniaqqat Nunavunmi:
Paqitaujut tuhaqtitauniaqtut havaktautilugit Iqaluktuuttiami aviktuqhimajumilu tigummidjutiqaqtut. Havaqatiginiaqtavut nunallaani Inuit ilaqatigiigijaingit, ilaujullu Kitikmeot Inuit Katidjutiqatigiingit, Anguniaqtuliqijitkut, Hamilaatkullu hivuliqtingit, ilaqatigiiktukharnik naunaijaijaangat nalvaaqhimajainik. Iniriirumik ukiuq tamaat auladjutikharnik, naunairutikhangit ilaqatigiiktauniaqtun talvuuna nunallaani katimajukharnik, ajurnaittumik kangiqhinnaqtunik naittumik titiraqhimajunik, uqaqatigijaangatlu inirnikhat, inulrammiit, aallallu ilihimajainik pihimajut. Kingulliq qanurinningit, halumailrukkut nunaujat, ihivriurutit niqinun pidjutainun qajangnautit, pitquidjutillu ihuaqhainirmun havaktauniaqtut atauttimun ikajuutikhat nunamingni ihumaliurutinun. Tunihimaarniaqtugut nuutaanguqtiqhimajunik ajuiqhautikharnik katitirutikharnik nappaqtirutikharnik iniqtiqhimajunik tunijaangallu ilitturidjutikharnik ukiuqtaqtuniittunun avikturvingmiittunullu akhuuqhailiqijunik ikajuutikharnik avatiliqinikkut munaridjutikharnik atugakharnik havakhimaaqtunik.
